
M 
og 

vátryggingafélagið X v/ innbústryggingar – innbúskaskó. 
 
 

Ágreiningur um bótaskyldu vegna skemmda á innbúsmunum af völdum veggjalúsar. 
 
Gögn. 
171. Málskot, móttekið 15.10.2012, ásamt fylgigögnum. 
172. Bréf X, dags. 29.10.2012, ásamt fylgigögnum. 
 
Málsatvik. 
Hinn 7.10.2012 varð M þess var að veggjalús hafði tekið sér bólfestu í hjónarúmi á heimili 
hans.  Eftir að meindýraeyðir hafði komið á vettvang og skoðað verksummerki voru 
rúmið, náttborð og kommóða talin ónýt af völdum lúsarinnar. 
 
M hefur krafist bóta úr svokallaðri innbúskaskó sem er viðbót við innbústryggingu sem 
hann hefur hjá X.  X hefur hafnað bótaskyldu. 
 
Álit. 
Í 9. kafla vátryggingarskilmála sem gilda um vátryggingu þá sem M hefur hjá X er fjallað 
um innbúskaskó.  Í 4. gr. þessa kafla skilmálanna segir að vátryggingin bæti tjón af 
völdum skyndilegra og ófyrirsjáanlegra utanaðkomandi atvika á vátryggingartímabilinu, 
sem ekki eru bótaskyld samkvæmt ákvæðum 1. kafla skilmálanna um innbústryggingu.  
Af gögnum málsins verður ekki annað ráðið en það hafi tekið nokkurn tíma fyrir 
veggjalúsina að koma sér fyrir í umræddum búsmunum þannig að þeir teldust vera 
ónýtir.  Tjónið hefur því ekki gerst af völdum skyndilegs atviks, en það er skilyrði þess 
svo tjón geti verið bótaskylt úr vátryggingunni.  Af þessu leiðir að tjón M fæst ekki bætt 
úr umræddri vátryggingu. 
 
Niðurstaða. 
M á ekki rétt á bótum úr innbúskaskóhluta innbústryggingar sinnar hjá X. 
 
 

Reykjavík,  20. nóvember 2012. 
 
 

Rúnar Guðmundsson hdl. 
 

 Valgeir Pálsson hrl. Jón Magnússon hrl. 


